“Mellor tapa” e “Tapeiro Maior 2009” na ruta gastrondmica de Verin

Chocos na sua tinta do establecemento O Castelo foi elixida como a “Mellor Tapa 2009” da
segunda edicion da ruta gastronémica “Un rio de tapas” de Verin, que tivo lugar durante todo o
mes de agosto.

O xurado conformado polo presidente da Asociacién de Empresarios da Comarca de
Monterrei (AECOM), Francisco Pérez Salgado, o director do Parador de Verin, Héctor
Fernandez Gonzalez e o “Tapeiro Maior 2009, José Antonio Lorenzo Pousada, outorgaron
esta distincion a Chocos na sua tinta, logo de considerala como “a tapa mais orixinal, exquisita
e a de mellor relacién calidade-prezo do concurso”, e cuxo premio consta dun fin de semana
para duas persoas nun aloxamento de turismo rural, concedido por AEVER.

Respecto ao premio de “Tapeiro Maior 2009” recaeu en José Antonio Lorenzo Pousada, que
tras conseguir encher todos os selos do “pasaporte” da ruta e entrar nun sorteo, realizado ante
a secretario do Concello de Verin, obtivo este titulo e unha cea para duas persoas nun dos
establecementos participantes.

Nesta ruta, organizada polo Concello de Verin en colaboracion con AECOM, patrticiparon un
total de 12 establecementos que ofertaron 17 tapas.




